
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
 Подув общеобразовательнӧй уджтасъяс серти гортын либӧ медицина организацияясын велӧдӧм котыртан юкӧнын канму да муниципальнӧй велӧдан организация да велӧдчысьяслӧн, кодъясӧс колӧ дыр бурдӧдны, а сідзжӧ челядь-инвалидъяслӧн бать-мам (оланпаса петкӧдлысьяс) костын йитӧдъяс урчитан да оформитан пӧрадок вынсьӧдӧм йылысь
“Велӧдчӧм йылысь” Коми Республикаса Оланпас серти, велӧдӧмын участвуйтысьяслысь инӧдъяс подулалӧм могысь Коми Республикаса Веськӧдлан котыр шуис:

1. Вынсьӧдны Подув общеобразовательнӧй уджтасъяс серти гортын либӧ медицина организацияын велӧдӧм котыртан юкӧнын канму да муниципальнӧй велӧдан организация да велӧдчысьяслӧн, кодъясӧс колӧ дыр бурдӧдны, а сідзжӧ челядь-инвалидъяслӧн бать-мам (оланпаса петкӧдлысьяс) костын йитӧдъяс урчитан да оформитан пӧрадок содтӧд серти.

2. Тайö шуöм збыльмöдöм бöрся видзöдны кывкутӧмъяс юклӧм серти Коми Республикаса Юралысьöс вежысь Т.Н. Николаевалы.

3.  Тайӧ шуӧмыс вынсялӧ 2014 во тӧвшӧр тӧлысь 1 лунсянь.
Коми Республикаса Юралысь                                                             В. Гайзер  
Сыктывкар

2013 вося ӧшым тӧлысь 16 лун 

500 №

ВЫНСЬӦДӦМА

Коми Республикаса Веськӧдлан котырлӧн

2013 во ӧшым тӧлысь 16 лунся 500 №-а шуӧмӧн

(содтӧд)

Подув общеобразовательнӧй уджтасъяс серти гортын либӧ медицина организацияын велӧдӧм котыртан юкӧнын канму да муниципальнӧй велӧдан организация да велӧдчысьяслӧн, кодъясӧс колӧ дыр бурдӧдны, а сідзжӧ челядь-инвалидъяслӧн бать-мам (оланпаса петкӧдлысьяс) костын йитӧдъяс урчитан да оформитан
ПӦРАДОК

1. Тайӧ Пӧрадокыс индӧ подув общеобразовательнӧй уджтасъяс серти –   ставлы сетана улыс тшупӧда, подув ӧтувъя, шӧр ӧтувъя тӧдӧмлун сетан  –   гортын либӧ медицина организацияын велӧдӧм котыртан юкӧнын канму да муниципальнӧй велӧдан организация да велӧдчысьяслӧн, кодъясӧс колӧ дыр бурдӧдны, а сідзжӧ челядь-инвалидъяслӧн (водзӧ – велӧдчысьяс) бать-мам (оланпаса петкӧдлысьяс) костын йитӧдъяс урчитан да оформитан подув положениеяс (водзӧ – Пӧрадок), индӧ велӧдчысьясӧс, кодъясӧс колӧ дыр бурдӧдны, а сідзжӧ челядьӧс гортын либӧ медицина организацияын велӧдӧм котыртӧм дінӧ подув положениеяс да тшӧктӧмъяс.

2. Велӧдчысьясӧс, кодъяс дзоньвидзалун кузя кутшӧмкӧ кадколаст либӧ пыр оз вермыны ветлӧдлыны велӧдан организацияясӧ, велӧдӧм котыртсьӧ велӧдан организацияӧн гортын либӧ медицина организацияясын велӧдчысьяслӧн олан ин (куйланін) серти.

3. Тайӧ Положениелӧн шӧр могъяс вылӧ велӧдан организацияяс улын гӧгӧрвосьӧны организацияяс, кӧні велӧдчысьясӧс велӧдӧны йӧзӧс велӧдан юкӧнын колана оланпастэчас серти.

4. Гортын либӧ медицина организацияын подув общеобразовательнӧй уджтасъяс кузя велӧдчӧм котыртігӧн велӧдчысьяслы велӧдчан кадколастӧ велӧдан организацияясӧн сьӧм босьттӧг сетсьӧны специальнӧй велӧдчан небӧгъяс, велӧдчан литература, мый эм тайӧ велӧдан организацияыслӧн лыддьысянінын да индӧм йӧзлы велӧданторсӧ гӧгӧрвоӧм вылӧ коланаыс, а сідзжӧ сурдопереводчикъяслӧн да тифлосурдопереводчикъяслӧн услугаяс.

5.  Велӧдчысьясӧс велӧдігӧн велӧдан организацияяс могмӧдӧны педагогическӧй уджалысьяс лыдысь специалистъясӧн, общеобразовательнӧй уджтасъяс велӧдчысьясӧн гӧгӧрвоӧм вылӧ сетӧны методическӧй  да консультативнӧй отсӧг,  йӧзӧс велӧдӧм йылысь оланпастэчас серти нуӧдӧны шӧракоста да кывкӧрталана аттестация, кывкӧрталана аттестация вуджысьяслы сеталӧны колана велӧдчӧм йылысь канму образеца кабала.

6.  Велӧдчысьясӧс гортын велӧдӧм вылӧ подулӧн организациялы лоӧ медицина организациялӧн кывкӧртӧд да бать-мамлӧн (оланпаса петкӧдлысьяслӧн) гижӧда шыӧдчӧм, мый сетсьӧ велӧдан организацияӧ велӧдчысьлӧн олан ин серти. Индӧм документъяс босьтӧм йылысь гижсьӧг  сетӧ велӧдан организация бать-мамлы (оланпаса петкӧдлысьяслы) тайӧ документъяс сетан лунӧ.

Велӧдчысьясӧс медицина организацияын велӧдӧм вылӧ подулӧн организациялы лоӧ медицина организациялӧн кывкӧртӧд, кӧні эмӧсь велӧдчысьӧс велӧдан организацияӧн велӧдӧм йылысь позянлун йылысь вӧзйӧмъяс.  Велӧдчысьӧс велӧдан организацияӧн велӧдӧм котыртӧм заводитчӧ мӧд лунсянь, кор велӧдан организациялы воис медицинскӧй кывкӧртӧд, мый индӧма тайӧ пунктса мӧд абзацын, велӧдан организация да медицина организация костын сёрнитчӧм серти.

7. Велӧдчан йитӧд пансьӧмлы подулӧн лоӧ велӧдчысьясӧс примитӧм йылысь велӧдан удж нуысь велӧдан организациялӧн тшӧктан акт, мый гижсьӧ тайӧ Пӧрадоклӧн 6 пунктын индӧм кабалаяс вӧзйӧмсянь 3 уджалан лунӧн.

8.  Велӧдчысьяслӧн велӧдчан йитӧдъяс вежсьӧны кыдзи бать-мамлӧн (оланпаса петкӧдлысьяслӧн) гижан формаын петкӧдлӧм водзмӧстчӧм серти, сідз и велӧдан организациялӧн медицина организациялӧн кывкӧртӧдӧн подулалӧм водзмӧстчӧм серти.

Вежсьӧны кӧ тайӧ пунктлӧн медводдза абзацын индӧм велӧдчан йитӧдъяс, бать-мамлӧн (оланпаса петкӧдлысьяслӧн) шыӧдчан лунсянь либӧ медицина организациялӧн кывкӧртӧд сетан лунсянь велӧдан организацияӧн веськӧдлысь либӧ сыӧн уполномочитӧм морт лэдзӧ тшӧктан акт.

9. Велӧдчысьясӧс велӧдӧм мунӧ индӧм кадколастын велӧдан организациялӧн велӧдчан планӧ пыртӧм предметъяс кузя.

10. Велӧдчысьясӧс велӧдӧм котыртігӧн тайӧ организацияын велӧдчыны примитӧм йылысь веськӧдлысьӧн либӧ  сыӧн уполномочитӧм мортӧн 5 уджалан лунӧн распорядительнӧй акт лэдзӧмсянь велӧдан организация бать-мамкӧд (оланпаса петкӧдлысьяскӧд) ӧтвыв лӧсьӧдӧ велӧдчан сьӧкталысь ӧтувъя ыджда да велӧдчан предметъяс кузя велӧдчан часъяс юклӧм, но сійӧ пом тшупӧдӧдз, кутшӧм урчитӧма тайӧ  Пӧрадоклӧн 9 пунктын, торъя велӧдчан план да велӧдчан гижӧдпас.

Бать-мамкӧд (оланпаса петкӧдлысьяскӧд) лӧсьӧдӧм велӧдчан сьӧкталысь ӧтувъя ыджда да велӧдчан предметъяс кузя велӧдчан часъяс юклӧм, торъя велӧдчан план да велӧдчан гижӧдпас вынсьӧдӧ  веськӧдлысь либӧ сыӧн уполномочитӧм морт сӧгласуйтӧмсянь 1 (ӧти) уджалан лунӧн.

11. Велӧдчысьяслӧн велӧдчан йитӧдъяс помасьӧны “Россия Федерацияын велӧдӧм йылысь” Федеральнӧй оланпасӧн урчитӧм подув вылын да пӧрадок серти.

12. Велӧдан организацияӧ велӧдчысьясӧс бергӧдан пӧрадок да условиеяс урчитсьӧны тайӧ организацияыслӧн меставывса нормативнӧй актӧн  велӧдчӧм йылысь оланпастэчас серти да гижсьӧны велӧдан организациялӧн официальнӧй сайтын “Ӧтуввез” юӧртан да телекоммуникационнӧй везйын вынсьӧдан лунсянь 3 уджалан лунӧн.

Третьякова О. 6220 п.

